
Annotatsiya: Ushbu maqolada zamonaviy o ‘qituvchining yangi qiyofasi, uning innovatsion
faoliyati, yangi pedagogik texnologiyalar va o ‘quv jarayonida innovatsion faoliyatdan foydalanish
vo ‘llari muhokama qilinadi.

bilimli, dono va albatta baxtli bo‘lishlari shart!” - degan hayotiy da’vat har birimizning,
ota-onalar va keng jamoatchilikning ongi va qalbidan mustahkam o‘rin egallagan.

Bu sohada olib borayotgan keng miqyosli ishlarimizni, xususan, ta’lim-tarbiya bo‘yicha gabul
qilingan umummilliy dasturlarimizni mantiqiy yakuniga yetkazishimiz zarur. Shu magqgsadda
hukumatning, tegishli vazirlik va idoralar hamda butun ta’lim tizimining, hurmatli domlalarimiz va
professor-o‘qituvchilarning eng muhim vazifasi — yosh avlodga puxta ta’lim berish, ularni jismoniy
va mahnaviy yetuk insonlar etib tarbiyalashdan iboratdir.

Yoshlarimizning mustaqil fikrlaydigan, yuksak intellektual va ma’naviy salohiyatga ega
bo‘lib, dunyo miqyosida o‘z tengdoshlariga hech gaysi sohada bosh kelmaydigan insonlar b‘lib
kamol topishi, baxtli bo‘lishi uchun davlatimiz va jamiyatimizning bor kuch va imkoniyatlarini
safarbar etamiz.” - degan fikrlarni ta’kidlab o‘tdilar. Ushbu fikrlar o‘z navbatida o‘qituvchi-
tarbiyachilarning yuksak kasbiy va shaxsiy fazilatlar egasi bo‘lishini taqozo etadi. Shuning uchun
ham o‘qituvchi oldiga qo‘yilgan vazifalar o‘ta murakkab, mas’uliyatli va ayni paytda sharaflidir.
Rivojlangan davlatlar safidan o‘rin olishni 0°‘z oldiga maqgsad qilib qo‘ygan O‘zbekistonimiz, xalq
xo‘jaligining barcha tarmogqlari kabi ta'lim sohasida ham ilg‘or texnologiyalarni joriy etish va shu

orqali ta’lim mazmunini jahon andozalari darajasiga olib chiqishga harakat qilmoqda. Shunday
ekan bu borada o‘qituvchining innovasion faoliyati asosiy va muhim ahamiyat kasb etadi.

Hozirgi davr ta’lim taraqqiyoti yangi yo‘nalish — innovatsion pedagogikani maydonga olib
chiqdi. «Innovatsion pedagogika» termini va unga xos bo‘lgan tadqiqotlar amalga oshirildi.
O‘qituvchining innovatsion faoliyatini samarali amalga oshirish bir qator shartsharoitlarga bog‘liq.
Unga o‘qituvchining tayinli muloqoti, aks fikrlarga nisbatan beg‘araz munosabat, turli holatlarda
ratsional vaziyatning tan olinishini uqtirishga tayyorligi kiradi. Buning natijasida o‘qituvchi o‘z
bilim va ilmiy faoliyatini ta'minlaydigan keng qamrovli motivga ega bo‘ladi. O‘qituvchi faoliyatida
0‘z-o‘zini faollashtirish, o‘z ijodkorligi, 0‘z-0‘zini bilishi va yaratuvchiligi kabi motivlar muhim
ahamiyat kasb etadi. Bu esa o‘qituvchi shaxsining kreativligini shakllantirish imkoniyatini beradi.

Yangilik kiritishning muhim sharti muloqotning yangi vaziyatini tug‘dirishdir. Muloqotning
yangi vaziyati - bu o‘qituvchining o‘z mustaqillik mavgeini, dunyoga, pedagogik fanga, o‘ziga
bo‘lgan yangi munosabatni yarata olish qobiliyatidir. O‘qituvchi o°z nuqtai nazarlariga o‘ralashib
qolmaydi, u pedagogik tajribalarning boy shakllari orqgali ochilib, mukammallashib boradi. Bunday
vaziyatlarda o‘qituvchining fikrlash usullari, aqliy madaniyati o‘zgarib boradi, hissiy tuyg‘ulari
rivojlanadi. Keyingi sharti - bu o‘qituvchining madaniyat va muloqotga shayligi. O‘qituvchining
innovatsion faoliyati vogelikni o‘zgartirishga, uning muammolari va usularini yechishni aniqlashga
qaratilgandir. O‘qituvchi va talaba o‘rtasidagi muloqot namunasining o‘zgarishi, innovatsion
faoliyat shartlaridan biridir. Yangi munosabatlar, an’analarda bo‘lganidek, qistovlar, hukmga
bo‘ysunish kabi unsurlardan holi bo‘lishi lozim. Ular tenglarning hamkorligi, o‘zaro boshqarilishi,
o‘zaro yordam shaklida qurilgan bo‘lishi darkor. Ular munosabatlaridagi eng muhim xususiyat bu
o‘qituvchi va talabaning ijoddagi hamkorligidir. Innovatsion faoliyat quyidagi asosiy funksiyalar
bilan izohlanadi:

-kasbiy faoliyatning ongli tahlili;

-me’yorlarga nisbatan tanqidiy yondashuv;

-kasbiy yangiliklarga nisbatan shaylik;

-dunyoga ijodiy yaratuvchilik munosabatida bo‘lish;

-0‘z imkoniyatlarini ro‘yobga chiqarish, 0‘z turmush tarzi va intilishlarini kasbiy faoliyatda
mujassam  qilish. Demak, o‘qituvchi yangi pedagogik texnologiyalar, nazariyalar,
konseptsiyalarning muallifi, ishlab chigaruvchisi, tadqiqotchisi, foydalanuvchisi va targ‘ibotchisi
sifatida namoyon bo‘ladi. Hozirgi jamiyat, madaniyat va ta'lim taraqqiyoti sharoitida o‘qituvchi
innovatsiya faoliyatiga bo‘lgan zaruriyat quyidagilar bilan o‘lchanadi: -ijtimoiy-igtisodiy
yangilanish ta'lim tizimi, metodologiya va o‘quv jarayoni texnologiyasining tubdan yangilashni
talab qiladi; -bunday sharoitda o‘qituvchining innovatsiya faoliyati pedagogik yangiliklarni
yaratish, o‘zlashtirish va foydalanishdan iborat bo‘ladi;

-mazmunini  insonparvarlashtirish, doimo o‘qitishning yangi tashkiliy shakllarini,
texnologiyalarini qidirishni taqozo qiladi;

-pedagogik yangilikni o‘zlashtirish va uni tatbiq etishga nisbatan o‘qituvchining munosabati
harakteri o‘zgarishi.

O‘qituvchining innovatsion faoliyati tahlili yangilik kiritishning samaradorligini belgilovchi
muayyan me’yorlardan foydalanishni talab giladi. Bunday me’yorlarga - yangilik, yuqori natijalilik,
ommaviy tajribalarda innovatsiyani ijodiy qo‘llash imkoniyatlari kiradi. Yangilik pedagogik
yangilik me’yori sifatida o‘zida taklif qilinadigan yangini, yangilik darajasi mohiyatini aks ettiradi.
Pedagog olimlar yangilikning qo‘llanish mashhurligi darajasi va sohasiga ko‘ra farqlanadigan
mutlaq, chegaralangan mutlaq, shartli, sub’ektiv darajalarini farqlaydilar. Inson o‘zining xatti-
harakatlariga, fikrlariga nisbatan kuzatuvchi, tadqiq qiluvchi bo‘lib qolmasligi, balki boshqa
personajlar, ularning xatti-harakatlarini o‘rganuvchi mavqeini egallashi ham kerak.

Innovatsion faoliyat tuzilmasi haqidagi muhim tizimli tasavvurlar, ularning vazifalarini
asoslash, ularning shakllanganlik me’yorlari va sathlari ularni oliy maktab amaliyotiga tatbiq
etishning zarur omili hisoblanadi. Innovatsionlik pedagogik jarayonni ifodalab, nafaqat uning
didaktik qurilmasiga, balki o‘qituvchining ijtimoiy mohiyatli natijalari va ruhiy qiyofasiga ham
taalluglidir. Innovatsionlik ochiqlikni, boshqalar fikrining tan olinishini bildiradi. O‘qituvchining

innovatsion faoliyati turli xildagi qarashlarning to‘qnashuvi va o‘zaro boyitilishi dinamikasida
amalga oshishini ko‘zda tutadi.Shunday ekan o‘qituvchining innovasion faoliyati ta’lim sifati va
samaradorlikka erishishda muhim omil bo‘lib xizmat qiladi. O‘qituvchi kasbiy mahoratida muhim
ahamiyatga ega bo‘lgan va insoniy fazilat xushmuomalalikni o‘zida shakllantirish uchun muntazam
ish olib borishi zarur. O‘qituvchi pedagogik faoliyatiga oid shaxsiy o‘z-o‘zini tarbiyalashning
o‘zaro fikr almashish va alogadorlikka doir quyidagi tizimlarini tavsiya etish mumkin.

1.Kasbiy faoliyat jihatidan o‘z-o°‘zini anglashni (muomalada o‘zaro fikr almashishga doir
sifatlarni, ijobiy va zaif tomonlarini aniglashni) amalga oshirish va shu asosda o°zaro fikr almashish
asosida 0‘z-0‘zini tarbiyalash dasturini ishlab chiqish.

2.0°z kasbiy faoliyatiga quyidagi yo‘nalishlarda baho berish magsadga muvofiq: kishilar
bilan bo‘lgan muomaladan so‘ng olingan taassurotlarni tahlil qilish, o‘quvchilar bilan muomalaning
so‘nggi holatlarini o‘rganib, muomala haqida o‘zining yutuq va kamchiliklarini tahlil qilish,
muomaladagi imkoniyatlaringizni atrofdagilar (o‘qituvchilar jamoasi, ota-onalar, o‘quvchilar)
qanday baholashi haqidagi tasavvurlarga ega bo‘lish.

3.0zida insonparvarlikning asosiy xususiyatlarini rivojlantirish yuzasidan ixtisoslashtirilgan
0°‘z-0‘ziga ta’sir o‘tkazuvchi “autogen” mashgqlar asosida ishlash. 4.0°quvchilar va ota-onalar bilan
turli jamoat ishlarini olib borish, bundan o‘zaro fikr almashish faoliyatida ko‘nikma va malakalar
(ma’ruzalar, suhbatlar, kamolot yoshlar uyushmalari) hosil bo‘ladi.

5.S0°z bilan og‘zaki ta’sir o‘tkazishda salbiy kayfiyatlarni engish tajribasini shakllantiradigan
va xushmuomalalikni rivojlantiradigan vaziyatlar tizimini yaratish.

6.Xushmuomalalikka milliy an’ana va urf-odatlarimiz, o‘zbekona muomala madaniyati,
milliy ma’naviyatimiz nuqtai nazaridan yondashish.

7.0‘z ona tilida puxta, lo‘nda va jarangdor so‘zlar tuza olish va uni nutqiy mahorat bilan
ifodalash ta’lim muassasalarida o‘rganilaétgan har bir fan o‘qituvchisi uchun eng zarur
kommunikativ qobiliyatlardan biridir.

Taklif etilgan ushbu tizim asosida pedagogik faoliyat olib borish o‘qituvchi kasbiga oid
shaxsiy fazilatlardan biri bo‘lgan insonparvarlik va xushmuomalalikni shakllantiradi. O‘qituvchi
kasbiy faoliyati davomida nutqidagi so‘z qudratini takomillashtirib boradi. U o‘zbek tilining boy
imkoniyatlaridan unumli foydalanish orqali so‘z boyligini go‘zal, ravon, ifodali, ta’sirchan
bo‘lishiga intiladi. Zero, go‘zal va ta’sirchan so‘zlay bilish ham san’at. Bu san’atdan bebahra
bo‘lgan o‘qituvchining kasbiy mahorati shakllanmaydi. Qaysi fanni o‘qitishdan qat’iy nazar,
o‘qituvchining asosiy quroli so‘z boyligidir, u so‘z qudrati asosida kommunikativ qobiliyatini
namoyish etadi.

